
Ed. 454. Frumvarp til laga [186. mál]
um breyting á lögum nr. 1 12. jan. 1952, um breyting á lögum nr. 50 7. maí 1946,
um almannatryggingar, og viðauka við þau.

Frá heilbrigðis- og félagsmálanefnd.

1. gr.
8. gr. laga nr. 1/1952 orðist svo:
Þegar Tryggingastofnun ríkisins greiðir barnalífeyri samkv. 1. málsgr. 27. gr.

laganna, á hún endurkröfurétt á hendur barnsföður, og fer um innheimtu slíkrar
kröfu eftir ákvæðum 117. gr. laganna.

Verði vanskil af hálfu föður, skal innheimta kröfuna hjá framfærslusveit hans
og telst fjárhæðin framfærslustyrkur veittur honum. Eignast Tryggingastofnunin
að öllu leyti sama rétt á hendur framfærslu sveit föður og dvalarsveit móður hefur
samkvæmt framfærslulögum, þar með talinn sá réttur að leita yfirvaldsúrskurðar um
sveitfesti barnsföður samkv. 76. gr. framfærslulaga, nr. 80/1947.

Um endurkröfurétt framfærslusveitar á hendur barnsföður fer samkv. ákvæð-
um framfærslulaga. Þverskallist framfærslusveit við að greiða, eignast Trygginga-
stofnunin þann rétt, sem dvalarsveit móður á samkv. framfærslulögum, til að end-
urkrefja ríkissjóð um upphæðina.

Aðrar bætur og styrki, sem Tryggingastofnunin á endurkröfurétt á, skal inn-
heimta með sama hætti.



2. gr.
Á eftir 8. gr. laga nr. 1/1952 komi ný grein, svo hljóðandi:

. Sama rétt og ekkjur og fráskildar konur eiga til lífeyrisgreiðslu með börnum
sínum samkv. 23. og 28. gr. laganna, skulu þær íslenzkar konur eiga, sem gifzt hafa
erlendum mönnum, ef þeir hafa fallið frá, yfirgefið þær eða skilið við þær, enda
dvelji þær á íslandi ásamt börnum þeim, er þær taka lífeyri fyrir. Ríkissjóður end-
urgreiðir Tryggingastofnuninni barnalífeyri þennan.

3. gr.
Fimmti tölul. 21. gr. orðist svo:
Hámark framlags ríkissjóðs og sveitarsjóðs samkv. 47. gr. laga nr. 104/1943

skal vera 72 krónur á ári að viðbættri verðlagsuppbót samkv. kaupgjaldsvísitölu.

4. gr.
36. gr. orðist svo:
Fyrsti töluliður bráðabirgðaákvæða laganna, um takmörkun á lífeyrisgreiðslum,

skal vera í gildi til ársloka 1954.

5. gr.
Lög þessi öðlast gildi 1. janúar 1953, og skal fella meginmál þeirra inn lög

nr. 1/1952 og gefa þau út svo breytt.

Greinargerð.

Frumvarp þetta er flutt að beiðni forsætis- og félagsmálaráðherra, og hafa
nefndarmenn óbundnar hendur um frv. og einstök atriði þess. Einn nm. (HG) tekur
fram, að hann muni flytja brtt.

Frv. fylgdi svo hljóðandi grg, frá félagsmálaráðherra:
Síðan almannatryggingalögin komu til framkvæmda hefur fylgt þeim bráða-

birgðaákvæði, sem mælir svo fyrir, að ákveðnar lífeyrisgreiðslur skuli skertar, ef
sá, sem við þeim á að taka, hefur verulegar tekjur aðrar en lífeyrinn, og falla niður
að öllu, ef hann hefur þrefaldar lífeyristekjur. Þessi ákvæði ná til ellilífeyris samkv.
15. gr., örorkulífeyris samkv. 18. gr. og barnalífeyris samkv. 20. gr. almannatrygg-
ingalaganna. Bráðabirgðaákvæði þetta átti að falla úr gildi 31. des. 1951, en var
framlengt til ársloka 1952 með lögum nr. 119/1951.

Við umræður um breytingar á almannatryggingalögunum á síðasta Alþingi lá
fyrir lausleg athugun á því, hvað það mundi kosta Tryggingastofnun ríkisins, ef
skerðingarákvæði þessi yrðu afnumin, og var gert ráð fyrir, að það muni nema
5-6 millj., miðað við vísitölu 123 stig. Var talið, að ekki væri kleift að leggja þessi
auknu útgjöld á Tryggingastofnunina né á þá aðila, sem bera tryggingarnar uppi,
í sömu hlutföllum og aðrar tekjur stofnunarinnar. Var þá horfið að því ráði að
framlengja skerðingarákvæðin óbreytt til ársloka 1952 í því trausti, að á þessum
tíma yrði hægt að finna frambúðarlausn á máli þessu, sem allir gætu sætt sig við.

Félagsmálaráðherra fól því skrtfstofustjórunum í félagsmálaráðuneytinu og
fjármálaráðuneytinu ásamt forstjóra Tryggingastofnunar ríkisins að gera tillögur
um, hvaða leiðir gætu komið til greina í sambandi við niðurfellingu á þessum skerð-
ingarákvæðum almannatryggingalaganna. Þeir töldu eftirfarandi leiðir geta komið
til álita:

1. Afnám skerðingar.
Fella bráðabirgðaákvæði laganna úr gildi um næstu áramót og greiða öllum,

sem orðnir eru 67 ára og ekki hafa tryggt sig í sérstökum lífeyrissjóðum, fullan
lífeyri, án tillits til tekna eða eigna, eins og lögin gera nú ráð fyrir.

Áætluð útgjaldaaukning ca. 10 millj. (vísitala 155), og mundi það þýða um 12%
hækkun iðgjalda og framlaga. Er þá meðtalinn kostnaður við tilsvarandi breytingu
á 2. mgr. 13. gr. um þá, sem nú njóta eftirlauna af opinberu fé. Fella mætti skerð-
inguna niður t. d, í þremur áföngum, 1953, 1954 og 1955, og mundi þá útgjalda-
aukningin nema frá ca. 3.5 millj. til ca. 2.9 millj. kr. hvert þessara þriggja ára.

Verði þetta gert, yrði lagt á iðgjaldagreiðendur nú að greiða iðgjaldahækkun
vegna lífeyris til munna með lífvænlegar tekjur, sem lítið eða alls ekkert hafa greitt
til trygginganna.

2. Hækkun skerðingarmarks.
Skerðingarmarkið er nú hið sama og lífeyrisupphæð, þ. e. kr. 6120.00 á ári

fyrir einstakling á fyrsta verðlagssvæði, það þýðir, að maður, sem hefur 12240.00
kr. í tekjur að meðtöldum lífeyri, missir einskis í af lífeyri sínum. Fari tekjurnar
fram úr þessari upphæð, lækkar lífeyririnn um eina krónu fyrir hverjar tvær, sem
umframtekjurnar nema, þannig, að einhleypur maður, sem hefur 12240.00 króna
aðrar tekjur, fær hálfan lífeyri, en hafi maður ca. 18360 króna tekjur, fellur öll líf-
eyrisgreiðsla til hans niður. Hækkun skerðingarmarksins upp í t. d. tvöfaldan lífeyri,
þ. e. ca. 12240.00 krónur fyrir einstakling á fyrsta verðlagssvæði, mundi kosta ca.
3.5 millj. króna, ef tilsvarandi breyting er gerð á 13. gr. (ákvæðin um frádrátt vegna
eftirlauna úr opinberum sjóðum). Þessa leið mætti einnig fara t. d. í þrem áföng-
um (1953, 1954, 1955) og kostar þá ca. 1.2 millj. króna árlega.

3. Skerðing takmörkuð við lágmarkslífeyri, er miðist víð iðgjaldagreiðslutíma.
Samkv. lögum er iðgjaldagreíðslutiminn 51 ár, frá 16 ára til 67 ára aldurs.

Hvert ár, sem iðgjald er greitt fyrir, svarar því til ca. 2% af fullri lífeyrisupphæð.
Sé greiðslutiminn tekinn frá 1936, er Lífeyrissjóður Íslands var stofnaður samkv.
alþýðutryggingarlögunum, eiga 67 ára menn að hafa greitt iðgjöld í 17 ár í lok
ársins 1952, eða sem svarar fyrir einn þriðja fulls greiðslutíma. Sá, sem orðinn er
77 ára, hefur hins vegar ekkert greitt. Sé miðað við greiðslutíma almannatrygginga-
laganna frá 1946, hefur enginn greitt til tryggingasjóðsins, sem orðinn er 73 ára
1952. Sé miðað við mann, sem orðinn er 67 ára 1952, og greiðslutíminn tekinn frá
1936, yrði hlutfallslegur lífeyrir ca. :Y3 fulls lífeyris, eða um kr. 2000.00 fyrir ein-
stakling á fyrsta verðlagssvæði. Þeir, sem eldri eru, fengju minna, og þeir, sem
orðnir eru 77 ára, fengju ekkert, hvort tveggja að þvi tilskildu, að tekjur þeirra
séu svo háar, að þær útiloki lífeyri samkv. skerðingarákvæðum. Þyki ekki gerlegt
að fella lífeyrinn með öllu niður til þeirra, sem ekkert eða mjög lítið hafa greitt
og útilokast vegna skerðingarákvæða, mætti ákveða 10% eða 20% lágmarkslífeyri
til allra án tillits til iðgjaldagreiðslna. Líklegt er, að þetta mundi kosta ca. 5 millj.
króna nú, en hækka á þrjátíu árum upp i fullt (10 millj.) samkv. áætlun 1. liðar.

4. Breyting á 13. gr. tryggingalaganna.
Til álita gæti einnig komið að fella bráðabirgðaákvæðið niður og breyta skil-

yrðum 13. gr. fyrir ellilífeyrisgreiðslum með því að hætta að miða eingöngu við
aldur, heldur miða jafnframt við það, að viðkomandi hafi "látið af störfum". Jafn-
framt þyrfti þá að skilgreina í lögunum hugtakið "að láta af störfum", t. d, með
tekjuviðmiðun. Þetta væri hægt að gera með breytingu á 13. gr. laganna, sem þá
mætti orða á þessa leið:

"Rétt til ellilífeyris eiga allir íslenzkir ríkisborgarar, búsettir hér á landi, sem
eru orðnir 67 ára, látið hafa af störfum og ekki hafa tryggt sér lífeyri í sérstökum
lifeyrissjóðum, sem viðurkenndir eru samkvæmt lögum þessum.

Nú hefur 67 ára maður, eða eldri, tekjur, er nema 60% fyrir einstakling og 80%
fyrir hjón eða meira af "normaltekjum", og telst hann þá ekki hafa látið af störfum.
(Normaltekjur mætti t. d. láta Hagstofuna ákveða eftir verðlagssvæðum). Rétt á
fullum lífeyri eiga allir þeir, sem ekki hafa hærri tekjur en lífeyri samkv ... gr.

að viðbættum 50% (eða 100%). Séu tekjurnar hærri, lækkar lífeyririnn hlutfalls-
lega þannig, að hann fellur niður þegar 60% af normaltekjum er náð. Nánari reglur
um skerðinguna skulu settar af Tryggingastofnun ríkisins og staðfestar af ráð-
herra."

Væri fyrri hluta 13. gr. breytt eins og að framan greinir, yrði að teljast eðlilegt
að breyta 2. málsgr. tilsvarandi, t. d. á þá leið að miða við lífeyri, að viðbættum
50% (eða 100%), í stað þess að miða skerðinguna við einfaldan lífeyri. Ekki hefur
verið reiknað út, hvað þetta mundi kosta, en það fer mikið eftir því, hvar skerð-
ingarmarkið yrði sett.

Eins og álit þetta ber með sér, kostar það ekki 5-6 millj. króna að afnema
skerðingarákvæðin með öllu nú þegar, heldur 10 milljónir króna, miðað við 155
stiga vísitölu og að tilsvarandi breyting sé gerð á greiðslum til eftirlaunamanna
samkv. 13. gr. Fyrir ríkissjóð mundi það því þýða rúmlega 3 millj. króna útgjalda-
aukningu árlega og fyrir sveitarfélögin rúmlega 2 millj. króna viðbótarútgjöld
árlega, en 12% hækkun á iðgjöldum hinna tryggðu og atvinnurekenda.

Að fengnum þessum upplýsingum ritaði ráðuneytið tryggingaráði eftirfar-
andi bréf:

"Samkvæmt gildandi lagaákvæðum falla niður nú um áramótin skerðingar-
ákvæði almannatryggingalaganna. Að tilmælum félagsmálaráðherra hafa skrifstofu-
stjórarnir í fjármála- og félagsmálaráðuneytinu ásamt forstjóra Tryggingastofnunar
ríkisins athugað nú að undanförnu, hvaða leiðir væru tiltækilegastar til endanlegrar
lausnar á því máli, og hafa í því efni orðið sammála um að benda á fjórar leiðir
og látið ráðherra í té greinargerð þar um.

Ríkisstjórnin hefur nú um sinn haft tillögur þessar til athugunar og óskar nú,
áður en fullnaðarákvörðun verður tekin um það, hver leið skuli valin, eða hvort
leita skuli enn annarra úrlausna, að fá álit tryggingaráðs um málið.

Samkvæmt því sendir ráðuneytið hér með Tryggingastofnun ríkisins ofannefnd-
ar tillögur í afriti og beiðist þess, að mál þetta verði lagt fyrir fund í tryggingaráði
sem allra fyrst og eigi síðar en 19. þ. m., og er þess beiðzt, að tryggingaráð láti í
ljós, hvaða leið það, eða meiri hluti þess, telur réttast að farin verði, eða bendi á
nýjar leiðir, sem þá mundu athugað ar í ríkisstjórn.

Jafnframt þessu vill ráðuneytið taka fram, að ríkisstjórnin telur, að hvaða leið
sem valin verður til lausnar málinu að þessu sinni, komi ekki til greina að ræða
neina breytingu á fjárhagsgrundvelli trygginganna frá því sem nú er."

Bréfi þessu svaraði tryggingaráð 24. nóv. s.L, og segir þar á þessa leið:
Á fundi ráðsins hinn 20. þ. m. er fært til bókar það, sem hér fer á eftir:

"Tryggingaráð tekur fram, að þar sem svo er fyrir mælt í bréfi ráðuneytisins,
"að ekki komi til greina að ræða neina breytingu á fjárhagsgrundvelli trygging-
anna," telji ráðið útilokað að mæla með uppá stungu 1. í fylgiskjalinu. Að henni
frágenginni mælir ráðið með uppástungu 4., þó þannig, að tekjumark það, sem
niðurfelling lífeyris miðast við, verði ákveðið ferföld lífeyris upphæð fyrir einstak-
ling og fimmfaldur einstaklingslífeyrir fyrir hjón. Tilsvarandi breyting verði gerð
á 2. málsgr, 13. gr., þannig að fyllt verði upp í allt að tvöfaldri lífeyrisupphæð.

Brynjólfur Stefánsson og Helgi Jónasson taka fram, að þeir telji rétt að miða
tekjumarkið við þrefaldan og fjórfaldan einstaklingslífeyri. Brynjólfur Stefánsson
tekur enn fremur fram, að hann telji rétt, að hækkun vegna frestunar á lífeyris-
töku, sbr. 16. gr., verði einnig látin ná til þeirra, sem njóta skerts lífeyris.

Forstjóra var falið í samráði við formann að gera ráðuneytinu grein fyrir,
hve mikið megi ætla að þurfi að hækka iðgjöld og framlög vegna þessara breyt-
inga."

Málið lá þá þannig fyrir, að tryggingaráð taldi útilokað, að fallizt yrði á að
afnema skerðinguna með öllu samkvæmt uppástungu nr. 1. jafnvel þótt það

yrði gert í áföngum -, ef kostnaðaraukinn við þá breytingu ætti að leggjast á þá
aðila, sem nú bera kostnaðinn við tryggingarnar. í sömu hlutföllum og nú er.
Hins vegar aðhyllist tryggingaráð helzt þá leið að breyta skilyrðum 13. gr. fyrir
ellilífeyrisgreiðslum. Til þess að að því ráði verði horfið, þarf að fara fram mjög
ýtarleg rannsókn á tryggingakerfinu öllu, og þar sem fyrir liggur að endurskoða
almannatryggingalögin fyrir árslok 1954, þótti rétt að framlengja núgildandi skerð-
ingarákvæði óbreytt til þess tíma, og er það lagt til í 4. gr. frumvarps þessa.

Um frumvarpsgreinarnar þykir rétt að taka þetta fram:

Um 1. gr.
Með 8. gr. laga nr. 51/1951 eignaðist Tryggingastofnun ríkisins að öllu leyti

sama rétt á hendur framfærslusveit föður og dvalarsveit móður hefur samkvæmt
framfærslulögum, hafi hún greitt barnalífeyri samkv. 1. málsgr. 27. gr. laganna og
sé um vanskil af hálfu barnsföður að ræða.

Þar sem orka hefur þótt tvímælis, hvort Tryggingastofnunin hefði rétt til að
leita yfirvaldsúrskurðar um sveitfesti barnsföður á sama hátt og dvalarsveit barns-
móður hefur samkv. 76 gr. framfærslulaga, nr. 80/1947, þykir rétt að taka hér af
allan vafa í því efni.

Um 2. gr.
Ein af afleiðingum þess, að erlendur her dvaldi hér á landi um alllangt skeið,

var sú, að margar íslenzkar konur gengu að eiga erlenda hermenn og fluttu bú-
ferlum til útlanda.

Nokkrar af konum þessum hafa svo horfið aftur hingað til lands með börn
sín, slyppar og snauðar, oft fyrir atbeina og á kostnað hinna íslenzku sendiráða,
sem þær hafa snúið sér til erlendis. Þegar hingað er komið, hafa konur þessar
brátt orðið þess vísar, að erfiðlega hefur gengið að fá lífeyri greiddan með börn-
um þeirra. Tryggingastofnunin neitar réttilega að greiða barnalífeyrinn, þar sem
hér er um erlenda ríkisborgara að ræða. Sveitarsjóðir hafa að vísu gert mæðr-
unum einhverja úrlausn í þessu efni, en viðkomandi sveitarstjórnir hafa jafnframt
tekið skýrt fram, að aðeins sé um bráðabirgðaúrlausn að ræða.

Eins og fyrr getur, er hér aðallega um að ræða íslenzkar konur, sem gifzt hafa
erlendum hermönnum, er hér dvöldu á ófriðarárunum, og hafa af áðurnefndum
orsökum slitið samvistum við þá og flutzt hingað til lands með fleiri eða færri
börn, er hjónin hafa saman átt. Ef konan hefur ekki öðlazt ríkisfang manns síns
við gíftinguna, heldur hún sínu Íslenzka ríkisfangi. Börn þau, er hjónin hafa átt
saman, eru tvímælalaust erlendir ríkisborgarar, þ. e. þau eiga ríkisfang föður síns.

Nú er vitað, að ekki allfáar íslenzkar konur hafa gengið að eiga erlenda ríkis-
borgara hér, en aldrei flutzt af landi burt og halda því sínu ísl. ríkisfangi. Börn
þau, sem fædd eru í slíkum hjónaböndum, fá hins vegar við fæðingu ríkisfang
föður síns. Margir af eiginmönnum þessum hafa síðar skilið við konur sínar eða
slitið samvistum við þær og horfið af landi brott, bæði af fúsum vilja og fyrir
valdboð. svo sem við brottflutning þýzkra manna héðan, sem framkvæmdur var af
erlendum hernaðaryfirvöldum á ófriðarárunum. Eiginkonur þeirra sitja hér eftir,
sumar hverjar með fleiri eða færri börn, er þær hafa átt með mönnum sínum. Sam-
kvæmt íslenzkum lögum halda konur þessar sínu íslenzka ríkisfangi, en ósjálfráða
börn hjónanna halda ríkisfangi föðurins. Af þVÍ leiðir, að Tryggingastofn-
un ríkisins greiðir ekki lífeyri með börnum þessum. Er því augljóst, að konur þessar
eru alveg jafnilla settar, hvað snertir greiðslu lífeyris með börnum þeirra, og þær
konur, sem flutzt hafa af landi burt með erlendum mönnum sínum, en síðan snúið
aftur hingað með börn sín, en aðstöðu þeirra hefur verið lýst hér að framan.

Samkvæmt framfærslulögum, nr. 80/1947, ákvæðum til bráðabirgða, 3. tölulið,
og bráðabirgðaákvæði laga nr. 87/1947, um afstöðu foreldra til óskilgetinna barna,
var konum, sem höfðu átt óskilgetin börn með erlendum mönnum, sem verið höfðu

hér á landi í þjónustu eða á vegum erlendra hernaðaraðila, veittur skilyrtur réttur
til', að valdsmaður úrskurði þeim lífeyri og kostnað með börnum þeirra á hendur
Tryggingastofnun ríkisins, sem síðan greiðir út lífeyrinn mánaðarlega.

Að óbreyttri löggjöf eru því konur þær, sem átt hafa óskilgetin börn með
hinum erlendu hermönnum, betur settar hvað snertir greiðslu lífeyris með börn-
um sínum en þær, sem gifzt hafa hermönnum og átt með þeim börn í lögmætu
hjónabandi. Svo augljóst er, að slíkt misrétti má ekki viðgangast, að óþarfi er að
orðlengja um það, en frumvarpi þessu er ætlað að ráða bót á því.

Þar sem feður umræddra barna eiga ekki framfærslusveit hér á landi, leiðir af
sjálfu sér, að útilokað er að gera sveitarsjóðum að endurgreiða Tryggingastofnun
ríkisins hinn útlagða barnalífeyri, og verður því ríkissjóður að annast endurgreiðsl-
una, eins og gert er þegar ógiftar mæður, sem átt hafa barn með erlendum her-
mönnum, eiga i hlut.

Um 3. gr.
Eins og kunnugt er, hafa daggjöld sjúkrahúsa hækkað stórkostlega tvö sið-

ustu ár. Þannig hafa daggjöld fyrir sjúklinga á landsspítalanum, sem voru kr. 41.00
fyrri hluta ársins 1951, hækkað upp í kr. 60.00 á þessu ári, og eiga samkvæmt
fjárlagafrumvarpinu að hækka um ca. 16% upp í kr. 70.00í byrjun næsta árs. Hafa
þau því hækkað um meir en 70% á tæpum tveim árum, eða því nær þrefalt meira
en kaupgjaldsvísitalan hefur hækkað á sama tíma. Afleiðing þessarar miklu hækk-
unar er sú, að hámark það, sem lögin ákveða á framlagi ríkissjóðs og sveitarsjóða
til sjúkrasamlaga, kr. 62.00 pr. samlagsmann á ári, er nú þegar fjarri því að nema
þriðjungi af iðgjöldum hinna stærri samlaga, og frekari hækkanir munu því lenda
á samlagsmönnum eingöngu, án þátttöku áðurnefndra aðila, að hámarksákvæðum
óbreyttum. Þykir því óhjákvæmilegt að hækka framlagsupphæðina a. m. k. sem
svarar fyrirhugaðri daggjaldahækkun, þ. e. um ca. 16%, upp í kr. 72.00 á ári.
Framlag ríkissjóðs til sjúkrasamlaga er í fjárlagafrumvarpinu áætlað kr. 8.5 millj.
Verði frumvarp þetta að lögum, þarf að hækka þá upphæð um ca. 1.1 millj. króna
samkvæmt áætlun Tryggingastofnunarinnar.

Aðrar greinar frumvarpsins þarfnast ekki sérstakra skýringa.

